
Wees sterk en vol moed. {Die optrede van iemand wat glo} 
(03-03-2024)  

 

Deuteronómium 31: 1  Daarna het Moses gegaan en die hele Israel met hierdie woorde 
toegespreek 6  Wees sterk en vol moed; wees nie bevrees en word nie verskrik vir hulle nie; 
want dit is die HERE jou God wat saam met jou trek; Hy sal jou nie begewe of verlaat nie.  7  
Toe het Moses Josua geroep en aan hom voor die oë van die hele Israel gesê: Wees sterk en 
vol moed, want jy sal met hierdie volk in die land ingaan wat die HERE aan hulle vaders met ‘n 
eed beloof het om aan hulle te gee; en jy sal hulle dit laat erwe.  8  En dit is die HERE wat voor 
jou uit trek; Hy sal met jou wees; Hy sal jou nie begewe of verlaat nie; jy mag nie bevrees of 
verskrik wees nie. 

Hebreërs 3: 16   Wie was dit dan wat gehoor het en Hom verbitter het? Was dit nie almal wat 
onder leiding van Moses uit Egipte gegaan het nie?  17  En op wie was Hy veertig jaar lank 
vertoornd? Was dit nie op die wat gesondig het, wie se lyke in die woestyn geval het nie?  18  
En aan wie het Hy gesweer dat hulle in sy rus nie sal ingaan nie, behalwe aan die 
ongehoorsames?  19  En ons sien dat hulle deur ongeloof nie kon ingaan nie. 

 

Wees sterk en vol moed en moenie toelaat dat faktore dit beïnvloed nie 

Josua 1:16 Toe het hulle Josua geantwoord en gesê: Alles wat u ons beveel het, sal ons doen, 
en oral waarheen u ons stuur, sal ons gaan.  17  Net soos ons na Moses geluister het, so sal ons 
na u luister; mag die HERE u God net met u wees soos Hy met Moses gewees het.  18  Elke man 
wat teen u bevel wederstrewig is en na u woorde nie luister met betrekking tot alles wat u 
ons sal beveel nie, moet gedood word; wees net sterk en vol moed. 

 

Behou jou geloof en wees sterk en vol moed en moenie dat die sienlike logiese dinge dit 
beïnvloed nie. 

Markus 5:22  En daar kom een van die owerstes van die sinagoge met die naam van Jaïrus; en 
toe hy Hom sien, val hy aan sy voete neer  23  en smeek Hom dringend en sê: My dogtertjie is 
op haar uiterste; kom lê haar die hande op, sodat sy gesond kan word, en sy sal lewe.  24  En 
Hy het saam met hom gegaan. En ‘n groot menigte het Hom gevolg en Hom verdring. 42  
Terwyl Hy nog spreek, kom daar mense van die owerste van die sinagoge se huis en sê: U 
dogter is dood. Waarom val u die Meester nog lastig?  36  Maar dadelik, toe Jesus die woord 
hoor wat gespreek is, sê Hy vir die owerste van die sinagoge: Moenie vrees nie; glo net.   

 

 

 



Wanneer ons nie sterk en vol moed is nie het ons nie geloof nie. 

Matthéüs 17: 18 Daarop bestraf Jesus hom; en die duiwel het van hom uitgegaan, en die seun 
het gesond geword van daardie uur af.  19  Toe kom die dissipels na Jesus afsonderlik en sê: 
Waarom kon ons hom nie uitdryf nie?  20  En Jesus antwoord hulle: Deur julle ongeloof; want, 
voorwaar Ek sê vir julle, as julle geloof het soos ‘n mosterdsaad sal julle vir hierdie berg sê: 
Gaan weg hiervandaan daarnatoe! en hy sal weggaan, en niks sal vir julle onmoontlik wees nie. 

 

Sonder geloof kan God nie deur ons werk nie, daarom maan Hy dat ons sterk en voel moed 
moet wees. 

Markus 6: 2  En toe dit sabbat geword het, begin Hy in die sinagoge te leer, en baie wat Hom 
gehoor het, was verslae en sê: Waar kry Hy hierdie dinge vandaan, en watter wysheid is aan 
Hom gegee, dat ook sulke kragte deur sy hande plaasvind?  3  Is Hy nie die timmerman, die 
seun van Maria, en die broer van Jakobus en Joses en Judas en Simon nie? En is sy susters nie 
hier by ons nie? En hulle het aanstoot aan Hom geneem.  4  En Jesus sê vir hulle: ‘n Profeet is 
nie ongeëerd nie, behalwe in sy vaderland en onder sy familie en in sy huis.  5  En Hy kon daar 
geen krag doen nie, behalwe dat Hy ‘n paar siekes die hande opgelê en hulle gesond gemaak 
het.  6  En Hy was verwonderd oor hulle ongeloof. Daarop het Hy die dorpe rondom 
deurgegaan en geleer.  

 

Yahshua waarsku hulle om  nie te vrees nie, maar te glo. Petrus begin goed, maar dan begin 
hy vrees en sy geloof hou op. 

Matthéüs 14: 25 Maar in die vierde nagwaak het Jesus na hulle gekom, al wandelende op die 
see.  26  En toe die dissipels Hom op die see sien loop, word hulle ontsteld en sê: Dit is ‘n 
spook! En hulle het geskreeu van vrees.  27  Maar Jesus het dadelik met hulle gespreek en 
gesê: Hou goeie moed, dit is Ek! Moenie vrees nie.  28  En Petrus antwoord Hom en sê: Here, 
as dit U is, beveel my om op die water na U te kom.  29  En Hy sê: Kom! Petrus klim toe van die 
skuit af en loop op die water om na Jesus te gaan.  30  Maar toe hy die sterk wind sien, het hy 
bang geword; en toe hy begin sink, roep hy uit en sê: Here, red my!  31  En Jesus het dadelik sy 
hand uitgesteek en hom gegryp en vir hom gesê: Kleingelowige, waarom het jy getwyfel?  32  
Daarop klim hulle in die skuit, en die wind het gaan lê. 

 

Wees sterk en vol moed, glo en moenie vrees nie en dit sal in jou eie optrede deur jouself 
gesien kan word. 

Markus 4: 35  En toe dit aand geword het op daardie dag, het Hy vir hulle gesê: Laat ons 
oorvaar na die ander kant.  36  En hulle het die skare verlaat en Hom, net soos Hy was, 
saamgeneem in die skuit; en daar was ook ander skuitjies by Hom.  37  En ‘n groot stormwind 
het opgekom, en die golwe het in die skuit geslaan, sodat dit al vol wou word.  38  Maar Hy 
was agter op die skuit aan die slaap op die kussing. En hulle het Hom wakker gemaak en vir 
Hom gesê: Meester, gee U nie om dat ons vergaan nie?  39  En Hy het opgestaan en die wind 



bestraf en vir die see gesê: Swyg, wees stil! En die wind het gaan lê, en daar het ‘n groot stilte 
gekom.  40  Toe sê Hy vir hulle: Waarom is julle so bang? Hoe het julle dan geen geloof nie?  41  
En ‘n groot vrees het hulle oorweldig, en hulle het vir mekaar gesê: Wie is Hy tog, dat selfs die 
wind en die see Hom gehoorsaam is! 

 

Omdat jy glo in God se Woord en nie vrees nie is jy sterk en vol moed en daarom tree jy 
dadelik op in geloof. 

Génesis 17 :23  Daarop neem Abraham sy seun Ismael en almal wat in sy huis gebore is, en 
almal wat met sy geld gekoop is, almal wat manlik was onder die mense in die huis van 
Abraham, en hy het die vlees van hulle voorhuid nog op daardie selfde dag besny, soos God 
met hom gespreek het. 

Génesis 22: 2  Toe sê Hy: Neem jou seun, jou enigste, wat jy liefhet, Isak, en gaan na die land 
Moría en offer hom daar as brandoffer op een van die berge wat Ek jou sal aanwys.  3  Daarop 
het Abraham die môre vroeg klaargemaak en sy esel opgesaal en twee van sy dienaars en sy 
seun Isak saam met hom geneem; en hy het hout gekloof vir ‘n brandoffer en opgestaan en 
na die plek gegaan wat God hom aangewys het. 

Génesis 21: 11 En die woord was baie verkeerd in die oë van Abraham vanweë sy seun.  12  Maar 
God het aan Abraham gesê: Laat dit nie verkeerd wees in jou oë ter wille van die seun en van 
jou slavin nie. Luister na Sara in alles wat sy van jou verlang, want deur Isak sal daar vir jou ‘n 
nageslag genoem word.  13  Maar Ek sal ook die seun van die slavin tot ‘n nasie maak, omdat 
hy jou kind is.  14  Toe is Abraham die môre vroeg op, en hy het brood en ‘n sak met water 
geneem en dit aan Hagar gegee deur dit op haar skouer te sit, en ook die kind, en haar 
weggestuur. Sy het toe weggegaan en rondgedwaal in die woestyn van Berséba. 

Daniël 6: 10  Hierom het koning Daríus die bevelskrif en die verbod geskrywe.  11  En net toe 
Daniël verneem dat die bevelskrif geskrywe was, het hy in sy huis gegaan; en hy het in sy bo-
kamer vensters gehad wat oop was in die rigting van Jerusalem, en hy het drie maal op ‘n dag 
op sy knieë geval en gebid en lofprysinge uitgespreek voor sy God, net soos hy tevore gedoen 
het.  12  Daarop het daardie manne aangestorm en Daniël gevind terwyl hy bid en voor sy God 
om genade smeek. 

 

Wanneer Vader vir hulle se – Wees ster en vol moed – is dit nie om hulle aan te moedig nie, 
ook nie om te toets of hulle gehoorsaam is nie, maar dit is ‘n vereiste. Die vorige geslag het 
geen moed gehad nie, maar net vrees en kon nie die land ingaan nie. Hulle vrees was nie vir 
Vader net ‘n teleurstelling en skande nie, maar deur hulle ongeloof KON hulle nie ingaan nie. 
Vir hulle om te kon ingaan, moes Vader wonderwerke doen, maar as hulle hom nie glo nie, 
gebeur wonderwerke moeilik en as hulle ongeloof het en vrees kan wonderwerk nie gebeur 
nie. Wanneer ons dus op Vader vertrou vir uitredding deur ‘n wonderwerk en ons Glo nie dat 
Hy dit kan doen nie, dan sal Hy dit nie doen nie. 

 



Josua 1: 1  En ná die dood van Moses, die kneg van die HERE, het die HERE met Josua, die seun 
van Nun, die dienaar van Moses, gespreek en gesê:  2  My kneg Moses is dood; maak jou dan 
nou klaar, trek deur hierdie Jordaan, jy en hierdie hele volk, na die land wat Ek aan hulle, die 
kinders van Israel, sal gee.  3  Elke plek waar julle voetsool op sal trap, dit gee Ek aan julle, soos 
Ek met Moses gespreek het.  4  Van die woestyn en hierdie Libanon af tot by die groot rivier, 
die Eufraatrivier, die hele land van die Hetiete, en tot by die Groot See in die weste sal julle 
grondgebied wees.  5  Niemand sal voor jou standhou al die dae van jou lewe nie; soos Ek met 
Moses gewees het, sal Ek met jou wees; Ek sal jou nie begewe en jou nie verlaat nie.  6  Wees 
sterk en vol moed; want jy sal hierdie volk die land laat erwe wat Ek hulle vaders met ‘n eed 
beloof het om aan hulle te gee.  7  Wees net baie sterk en vol moed, om nougeset te handel 
volgens die hele wet wat Moses, my kneg, jou beveel het; wyk daarvan nie regs of links af nie, 
sodat jy met goeie gevolg kan handel, oral waar jy mag gaan. 

